ՀԻՄՆԱՎՈՐՈՒՄ
«ԵՐԵՎԱՆ ՔԱՂԱՔԻ ՎԱՐՉԱԿԱՆ ՏԱՐԱԾՔՈՒՄ ԳՏՆՎՈՂ, ՊԵՏԱԿԱՆ ՍԵՓԱԿԱՆՈՒԹՅՈՒՆ ՀԱՄԱՐՎՈՂ ԱՆՇԱՐԺ ԳՈՒՅՔԻ ՄԱՍՆԱՎՈՐԵՑՈՒՄԻՑ ՍՏԱՑՎԱԾ ՄԻՋՈՑՆԵՐԻ ՀԱՇՎԻՆ ԵՐԵՎԱՆ ՔԱՂԱՔԻ ԿԵՆՏՐՈՆ ՎԱՐՉԱԿԱՆ ՇՐՋԱՆԻ ԱՄԻՐՅԱՆ ՓՈՂՈՑԻ  ՄԱՅԹԵՐԻ ՎԵՐԱՆՈՐՈԳՄԱՆ ԱՇԽԱՏԱՆՔՆԵՐԻ ԾՐԱԳՐԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը
[bookmark: _Hlk212734338]Կենտրոն վարչական շրջանի Ամիրյան փողոցը Երևան քաղաքի ոչ միայն ամենահին կենտրոնական և հանրապետական նշանակություն ունեցող փողոցներից է, այլ նաև քաղաքի  մշակութային և տուրիստական հատվածներից մեկն է: Ամիրյան փողոցի վրա են գտնվում մի շարք պատմամշակութային շենքեր: Բացի այդ, փողոցի երկայնքով տեղակայված են բազմաթիվ սրճարաններ, հյուրանոցներ և հուշանվերների խանութներ, որոնք Ամիրյանը դարձնում են ամենաբանուկ փողոցներից մեկը։
Սակայն վերջին մի քանի տասնամյակում այն երկկողմանի չի վերանորոգվել, այլ իրականացվել են մասնակի վերանորոգման աշխատանքներ, որոնք էլ մայթը դարձրել են ոչ գրավիչ և անհարմար քաղաքացիների տեղաշարժի համար: Արդյունքում մայթերի ծածկը գտնվում է մաշված և ոչ համաչափ վիճակում, առկա են անհարթություններ, քայքայված սալիկներ և եզրաքարեր։ Այս իրավիճակը ոչ միայն խաթարում է փողոցի գեղագիտական տեսքը, այլ նաև զգալիորեն նվազեցնում է քաղաքացիների և զբոսաշրջիկների տեղաշարժի հարմարավետությունը:
Հաշվի առնելով այն հանգամանքը, որ քաղաքային ենթակառուցվածքների բարելավման համատեքստում առաջնային նշանակություն ունի մայթերի վերանորոգումն ու բարեկարգումը, ինչը ոչ միայն ապահովում է քաղաքացիների ամենօրյա տեղաշարժի հարմարավետությունը, այլև նպաստում է հանրային անվտանգության բարձրացմանը՝ առաջարկվում է ամբողջությամբ երկկողմանի վերանորոգել Ամիրյան փողոցի մայթը:


       2. Առաջարկվող կարգավորման բնույթը
Ծրագրով նախատեսվում է իրականացնել Ամիրյան փողոցի մայթերի վերանորոգման շինարարական աշխատանքներ, մասնավորապես՝ գրունտների մշակում, հողային աշխատանքների, քանդման և ապամոնտաժման աշխատանքների իրականացում, հին նստարանների ու աղբամանների ապամոնտաժում և նորերի տեղադրում, բազալտե և տուֆե սալիկների, ինչպես նաև եզրաքարերի տեղադրում, ջրահեռացման անձրևատարի կառուցում բազալտե սալերով, թեքահարթակների երեսպատում, ասֆալտի շերտի թարմացում, դիտահորերի նիշերի ուղղում, ոռոգման ցանցի կառուցում, ծառերի բնաբաժակների տեղադրում, ինչպես նաև կանաչ գոտիների ընդլայնում:
[bookmark: _Hlk212816579]Նշված հատվածի աշխատանքների իրականացման համար արդեն իսկ մշակվել է նախագծանախահաշվային փաթեթ՝ համաձայն որի նախահաշվային արժեքը կազմում է 477,107.9 հազար դրամ, որից ՝
· Մայթերի վերանորոգման աշխատանքներ՝ 468,211.8 հազար դրամ, 
· Մայթերի վերանորոգման աշխատանքների որակի տեխնիկական հսկողության ծառայություն՝ 6,086.8 հազար դրամ,
· Մայթերի վերանորոգման աշխատանքների հեղինակային հսկողության ծառայություն՝ 2,809.3 հազար դրամ:
Վերանորոգման աշխատանքների մեկնարկն ու ավարտը նախատեսվում է 2026 թվականին: 
Երևան քաղաքի Կենտրոն վարչական շրջանի Ամիրյան փողոցի  մայթերի վերանորոգման աշխատանքների ծրագրի ֆինանսավորումը նախատեսվում է իրականացնել Երևան քաղաքում գտնվող պետական սեփականություն համարվող անշարժ գույքի, իրավաբանական անձանց կանոնադրական կապիտալում պետական մասնակցության, այդ թվում՝ անավարտ շինարարության օբյեկտների մասնավորեցումից ստացված միջոցների շրջանակում։       
Համաձայն «Հայաստանի Հանրապետության բյուջետային համակարգի մասին» օրենքի 28.2-րդ հոդվածի 1-ին մասի 2-րդ կետի «գ» ենթակետի վերջին պարբերության համաձայն՝ «համապատասխան տեղական ինքնակառավարման մարմինները սույն մասի «գ» կետում նշված միջոցները կարող են ուղղել բացառապես Հայաստանի Հանրապետության կառավարության սահմանած կարգով` Հայաստանի Հանրապետության կառավարության որոշմամբ հավանության արժանացած ծրագրերի ֆինանսավորմանը», ուստի առաջարկվում է  Երևան համայնքի ֆոնդային բյուջեում առկա ֆինանսական միջոցների մնացորդից 477,107.9 հազ. դրամ ֆինանսական միջոցներն ուղղել Երևան քաղաքի  Կենտրոն վարչական շրջանի Ամիրյան փողոցի  մայթերի վերանորոգման աշխատանքների իրականացմանը:
Մինչ այդ ծրագիրը ավագանու 2025 թվականի հոկտեմբերի 23-ի № 434-Ա որոշմամբ հաստատելը որպես այլընտրանքային քննարկվել են նաև «Նոր Նորք վարչական շրջանի Գյուրջյան փողոցը Մյասնիկյան պողոտային միացնող ճանապարհի հիմնանորոգման աշխատանքների» և «Մամիկոնյան-Խաչատրյան փողոցները միացնող նոր կառուցված ճանապարհի հարակից տարածքում նախատեսվող ճեմուղուն համահունչ հանգստու գոտու կառուցում» ծրագրերը: 
      3. Ակնկալվող արդյունքը
Կառավարության որոշման ընդունման արդյունքում կապահովվի Ամիրյան փողոցի երկկողմանի մայթերի լիարժեք վերականգնումը՝ ապահովելով անվտանգ, հարմարավետ և գեղագիտական միջավայր, կբարձրանա քաղաքի զբոսաշրջային գրավչությունը, կբարելավվի սահմանափակ շարժունակություն ունեցող անձանց մատչելիությունը:
      4. Նախագծի մշակման գործընթացում ներգրավված ինստիտուտները
      ՀՀ տարածքային կառավարման և ենթակառուցվածքների նախարարություն, Երևանի քաղաքապետարան: 	



      5. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
       ՀՀ կառավարության սույն որոշման նախագծի ընդունnւմը Հայաստանի Հանրապետության 2025 թվականի պետական բյուջեի եկամուտների և ծախսերի փոփոխություն չի առաջացնի:
      6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ:
Ծրագիրը նախատեսում է քաղաքի ներառական, անվտանգ և մատչելի միջավայրի զարգացում:
1. ՀՀ կառավարության 2021–2026թթ. ծրագիր
Գլուխ 2, կետ 2.5. Զբոսաշրջություն: Ծրագիրն ուղղված է Երևանի կենտրոնական պատմամշակութային փողոցներից մեկի՝ Ամիրյան փողոցի մայթերի բարեկարգմանը, ինչը բարձրացնում է քաղաքի զբոսաշրջային գրավչությունը և բարելավում այցելուների հարմարավետությունն ու անվտանգությունը:
2. ՄԱԿ-ի Կայուն զարգացման նպատակներ (ԿԶՆ)
ԿԶՆ 11.1 - Կայուն քաղաքներ և համայնքներ. Ծրագիրը նպաստում է բոլորի համար հասանելի դարձնել պատշաճ, անվտանգ և մատչելի քաղաքային ենթակառուցվածքները:

